
Yr Athro Sally Holland 
Cynhaliwyd trydydd cyfarfod panel trosolwg annibynnol yr asesiad sicrwydd mamolaeth a newyddenedigol cenedlaethol ar 6 Hydref 2023. 
Prif themâu'r cyfarfod hwn oedd y diweddariadau o'r ffrydiau gwaith, y 'gangen ymgysylltu' sy'n cynnwys Profiad ac Ymgysylltu â Menywod, Rhieni a Theuluoedd, profiad Staff a’r dull 15 cam (ymweliadau safle).  Roedd yr eitemau eraill a drafodwyd yn cynnwys y panel rhanddeiliaid a'r grŵp ymgynghori â theuluoedd arfaethedig, y fframwaith dadansoddi methodoleg ac, yn olaf, gweithdy panel yn canolbwyntio ar ganfyddiadau cychwynnol i Ysgrifennydd y Cabinet.
Roedd y prif bwyntiau trafod a’r penderfyniadau fel a ganlyn:
· Mae’r sesiynau ymgysylltu arfaethedig ar gyfer y ffrydiau gwaith Profiad Menywod, Rhieni a Theuluoedd ac Ymgysylltu yn cael eu mapio. Cytunwyd y dylid cynnig sawl opsiwn i fenywod, rhieni a theuluoedd rannu eu profiadau ym mha bynnag ffordd y maent yn dymuno gwneud hynny.  Er enghraifft, sesiynau grŵp, ffurflen gyfrinachol, sesiynau unigol ac ati.
· Nodwyd bod yr offeryn rhyngweithiol ar gyfer y ffrwd waith hunanasesu sefydliadol wedi'i gymeradwyo gan y panel a’i fod bellach wedi'i ddosbarthu i'r byrddau iechyd.
· Fel y cytunwyd eisoes, bydd y ffrwd waith ymweliadau safle yn addasiad o'r dull 15 cam.  Nodwyd bod ymweliadau safle yn cael eu cynllunio ar hyn o bryd.
· O ran y ffrwd waith profiad staff, yn debyg i'r ffrydiau gwaith profiad ac ymgysylltu â Menywod, Rhieni a Theuluoedd a’r dull 15 cam, mae gwaith yn cael ei wneud nawr i gynllunio’r gweithdai gwrando ar gyfer staff a threfnu dyddiadau gyda'r byrddau iechyd.  Fel yn achos y cynlluniau ar gyfer y ffrwd waith Profiad ac Ymgysylltu â  Menywod, Rhieni a Theuluoedd, cytunodd y panel y dylid cynnig sawl opsiwn i staff rannu eu profiadau ym mha bynnag ffordd y maent yn teimlo'n gyfforddus yn gwneud hynny.
· Yn ystod trafodaeth yn ymwneud â’r panel rhanddeiliaid, cymeradwywyd y Cylch Gorchwyl ar gyfer ymgysylltu â Rhanddeiliaid, yn ogystal â'r llythyr gwahoddiad a'r aelodaeth arfaethedig.    Nodwyd y byddai’r grŵp ymgynghori â theuluoedd yn cael ei sefydlu ar ôl cynnal cyfarfod cyntaf y panel rhanddeiliaid, a bod cylch gorchwyl ar gyfer y grŵp hwnnw wrthi’n cael ei ddatblygu.
· Cyflwynwyd trosolwg o'r fframwaith dadansoddi methodoleg i'r panel.  Mae'n nodi sut y bydd y saith cysyniad sy'n seiliedig ar dystiolaeth ar gyfer gwasanaethau diogel o ansawdd a nodwyd trwy ddefnyddio Fframwaith QMNC y Lancet yn llywio'r dysgu a'r fethodoleg.  Mae'r cysyniadau wedi'u mapio i'r Safonau Ansawdd a Diogelwch Cenedlaethol a Datganiad Ansawdd Cymru.  Cytunodd y panel fod hwn yn ymddangos yn ddull methodolegol synhwyrol.
· Cytunodd y panel hefyd i edrych ar ddyddiadau sydd ar gael, sy’n debygol o fod ar ddechrau mis Rhagfyr, i gynnal gweithdy dadansoddi wyneb yn wyneb i gael trafodaeth fanwl ar yr argymhellion cychwynnol a'r crynodeb i'w cyflwyno i Ysgrifennydd y Cabinet.
Cynhelir y cyfarfod nesaf ar 20 Hydref 2025
